
“Educating the mind without educating the heart is no education at all” Aristotle 
 
CGA CITRUS SUMMIT 
Met baie wat reeds met vakansie is, en sommige wat na 2025-dagboeke begin kyk, is dit gepas om 'n “reminder” van die 

CGA Citrus Summit te stuur wat vanaf 11 tot 13 Maart 2025 in Gqeberha (Port Elizabeth) by die Boardwalk Hotel en 

Konferensiesentrum gaan plaasvind.  Die tema van die Summit (weereens deur Standard Bank geborg) bou voort op die 

openingstoespraak van Minister Thoko Didiza by die 2023-Summit: “Tough times don’t last, tough people do”. Hierdie 

tema van veerkragtigheid loop deur die program.  Die Summit begin met 'n Welkom-function op Dinsdagaand 11/3/25, 

(geborg deur Villa) wat 'n wonderlike geleentheid is om te ontspan en mede-afgevaardigdes te ontmoet. Aanbiedings 

skop af op Woensdag 12/3/25 met die verwelkoming deur CGA-voorsitter Gerrit van der Merwe, gevolg deur 'n hoofrede 

deur Minister John Steenhuisen. 

Wandile Sihlobo sal ons dan deur die program lei. Frans Cronje, 'n vooraanstaande politieke kommentator, sal die eerste 

300 dae van die Regering van Nasionale Eenheid, en die vooruitsigte vir die toekomstige bestuur van Suid-Afrika uiteensit. 

Dit sal gevolg word deur die vooraanstaande ekonomiese kommentator Dawie Roodt, wat na beide plaaslike en globale 

ekonomiese toestande sal kyk. Middagete sal dan geniet word (geborg deur Bayer). 

Met politiek en ekonomie uit die weg geruim, sal ons begin om sommige van die faktore te verken wat Suider-Afrika se 

sitrusstreek raak – met Marcos Neves van Brasilië wat help om die sapdinamiek te verstaan, en perspektief te verskaf oor 

waarheen die Brasiliaanse sitrusbedryf op pad is, en hoe die verwerkingswêreld vorentoe sal lyk. Aangesien klimaat 'n 

groot faktor was in die groot daling in Brasiliaanse lemoenproduksie, en strawwe weer ook Suider-Afrika se produksie 

beïnvloed, sal 'n klimaatkenner (wat nog aangekondig moet word) hierdie verskynsel van nader bekyk. 

Ons sal ons dan na die markte wend – met meer as 70% van Suider-Afrika se sitrus wat uitgevoer word, en 95% van 

inkomste wat uit hierdie uitvoere verdien word, is dit belangrik om te verstaan wat wêreldwyd aan die gebeur is. Tony 

Lee sal na die Chinese mark kyk, terwyl CGA-verteenwoordigers Nick Gutierrez (VSA), Mikhail Fateev (Rusland), Rocco 

Renaldi (EU) en Sachin Khurana (Indië) verdere insigte sal verskaf. Met die verwagte groei in sitrusuitvoere vanuit die 

streek oor die volgende tien jaar, het baie debat ontstaan oor hoe om bewustheid te verhoog en belangstelling in Suider-

Afrika  se sitrus te stimuleer. Die pomelo-produsente het 'n paar idees nagevors wat deur Nicci Stewart verduidelik sal 

word. Inklusiwiteit en die ondersteuning vir, en ontwikkeling van, nuwe toetreders is 'n sleutelbedryffokus. 

Afgevaardigdes sal aan sommige suksesverhale van transformasie blootgestel word, soos 'n paneel hul eie ervarings, 

uitdagings en geleenthede verduidelik. 

Die finale aanbieding vir die dag gaan oor wat taaiheid regtig is – Brett Archibald sal sy meer as 28 uur se dryf in die 

Mentawai-straat in die Indiese Oseaan beskryf. Hierdie sessie word deur Citrogold geborg. Ná hierdie vol program, kan 

afgevaardigdes die Gala-dinee (geborg deur Wonderful Citrus) bywoon, waar die Sitrus Legendes vereer sal word, en 

betekenisvolle gesprekke (tesame met wyn geborg deur IMS Holdings) ongetwyfeld sal volg. 

Dag twee begin met 'n knal wanneer CJ Stander, legendariese rugbyheld, sy ervarings as een van die wêreld se gehardste 
nommer ag’s deel. Ons sal dan aarde toe kom met 'n blik op globale sitrusneigings deur Eric Imbert (CIRAD) en 'n blik op 
die plaaslike bedryf deur Tracy Davids (BFAP). Ian Hatton sal dan sy gedagtes deel oor hoe om moeilike tye te oorleef, te 
laat herleef en te floreer. Hierdie sessie word deur Mpact geborg.  Ons beweeg na logistiek wanneer Michelle Phillips 
(Groep Uitvoerende Hoof van Transnet) ons op hoogte bring met die herstelplan vir spoor en hawens. Die finale 
aanbieding sal vanaf Thomas Eskesen wees, wat die skeepsvaart-omgewing sal dek. Hierdie sessie word deur Maersk 
geborg. 
TotalEnergies, Granor Passi, Bronpro, Magalies Citrus, Onderberg, Venco en Letaba het dit moontlik gemaak om 
internasionale sprekers in te bring. Capespan het wonderlike Summit-sakke verskaf, Jansen PMP het 'n geskenk vir 
afgevaardigdes, terwyl Clemengold, Agrimark, PPECB en SSK dit moontlik gemaak het vir die volgende generasie 
sitrusleiers om by te woon. SAFPRO, Agrimark, Control Union en AgrigateOne het nuwe toetreders se bywoning geborg. 
Ander borge met toevoegings tot die sakke en advertensies, verskyn in die afgevaardigdeshandboek. Daar is nog 'n paar 
advertensiegeleenthede beskikbaar – kontak tanya@cga.co.za. Vir diegene wat in die Oos-Kaap kan kom vóór die Summit 
begin, het die span by River Bioscience 'n wonderlike voor-Summit-toer saamgestel (geborg deur SAFRESCO). 
Alle inligting en 'n registrasieskakel kan gevind word by https://cgasummit.co.za/registrations/ 

